Gottesdienst 13.05.2013, Noo-uffert, Buckten

Liebi Gmeind

Stelle si sich emol vor,

es gab intelligenti Lebewese,
wo ni wisse, was Mensche sind,
und die ware neuierig

und mochte in Erfahrig bringe:
Was isch das, en Mensch?

En bsunders gschiide vo dene neugierige Lebewese chdam denn viellicht uf d’Idee:
gond uf Buckte, an d’Noh-Uffert
und luegid emol, was dort gscheht.

Und die chame also go luege und gsachte:

Mensche sind Wese, wo garn zamme esse und trinke.

Si hand garn Musig und Gsang

und entwickle erstuunlichi Fahigkeite debi.

Mensche tanze und spiele,

Mensche sind unglaublich kreativ

und chénne us fasch allem schons und nutzlichs herstelle
und si stelles garn us und verchaufes amene Mart

und anderi schlendere gédrn dure d‘Stand

und 16nd sich verfliehre s’eint oder ander z'chaufe, wo si gluschtet.
Mensche vergnliege sich uf verschiedeni Arte,

bim Chegle, bim Ponyritte und bi hundert andere Sache
Mensche hand e erstuulichi Arbeitsfahigkeit

si schaffes, es grosses Areal inen Feschtplatz umzwandle,
viel Lit uf’s mool z'verpflege,

der Vercher z'regle,

fur Notfall gwappnet z’si

USw.

Mensche sind mengisch luut und mengisch still
mengisch rliefe si umenand, und mengisch bete si

lose zue und denke noch.

Wenn irgendwelchi intelligenti und neugierigi Lebewese
uf Buckte an d’Nohuffert chame zum dr Frog nochgoh
was Mensche sind

denn bechame si also vielfaltigi Hiiwis.

Und mir,
wiissemr, was Mensche sind?

Im Rahme vo dem Fescht wird gesse und trunke,

kauft und verchauft

gsunge und tanzet,

betet, sich vergniiegt, gschaffet, nochdenkt und vieles meh.



Ich weiss nid,

wie as me’s soll dite,

dass zum erschte Mol in dr lange Gschicht vor Noh-uffert en Gottesdienscht im Rahme vum Fescht
stattfindet.

Es isch jo no gar nid so lang her

do war das vollig undenkbar gsi.

Vo Siite vo de Pfarrherre hat me mit Argwohn und oft scharfer Kritik uf das glueget
was so um d’Uffert ume usserhalb vo de Chirchene abgange isch.

Buckte mit de Noh-uffert oder em Haarzlimaart

hat zu de sogenannte Lustorten ghort,

wo de Pfarrherre vom Oberbaselbiet en Dorn im Aug gsi sind.

Uber schrécklichi Excess hand si gwetteret
und dass di junge Lt mit
essen, trinken, spielen, springen, tanzen etc. zu Héchster Argernuss Aalass gabid.

S’Buckterfescht hat allemaa frithner konkurrenziert mit em Ramsach und dr Farnsburg,
wo an Uffert und em Sunntig druf so richtig Poscht abgange isch mit Tanze, Spiele und Feschte.

Me cha sich guet vorstelle,

wie jewiils am Uffahrtsgottesdienscht und em Sunntig nochher

in de Chirchene Uber di schréckliche Excess ins Holz donneret worde isch
wahreddem uf dr andere Siite bim Feschte d’Devise gulte usem Lied
Zoge am Boge:

und wenn’s dr Pfarrer nid mag liide,

denn génd em en alti Kaffimiihli z’triibe

wer nid tanze und bédele cha

dem truuret wenn’s ne butzt kein Tiifel dernah.

Hat fiiremr mitenand im Rahme vo dem Fescht mit ere lange Tradition
zum erschte Mol Gottesdienscht,

und ich han natdrlich Freud

dass d‘Gschicht die Wendi gnoh hat.

Di alte Findbilder: dr griesgramigi Pfarrherr,

wo alles vertiitflet, was Spass macht,

zame mit dr rechtschaffene Ufferts- und NohuffertsGmeind in dr Chile,
wo mit schepsem Blick uf’s Siindebuckte lueget - do

und do di feschtende Chilbiganger mit verachtlichem Blick uf d’Frémmeler,
wo allpot in d’Chile springe,

die Zerr- und Findbilder hand usdienet.

Was beditet en Gottesdienscht im Rahme vomene Fescht
mit Spiis und Trank,

mit Spiel und Tanz

mit Musig und Mart?



Fir mich stellts z’erscht emol dar,

dass mir Mensche sehr vielfaltigi und au widerspriichlichi Wese sind,
mit vielfaltige und oft au widerspriichliche Bedirfnis

und vielfaltige und oft au widersplchliche Erfahrige,

was Us guet tuet und was mr bruche.

Es git s'gflliglete biblische Wort, wo sait
der Mensch lebt nicht vom Brot allein,
sondern von einem jedem Wort,

das aus dem Munde Gottes geht.

Fiir mich isch das en zentrale Satz,
wo’ni viel driiber nochdenk mit dr Frog
vo was lebi i eigetlich.

Und denn merk-i i,

ich lebe einersiits vo de Freud an ganz vielem,

wo’mr s’Lebe bietet zum gniesse

Stichwort defir sind liecht mit dem Fescht do z’buckte in Verbindig z’brinde
Musig, Esse und Trinke mit anderen zédme

lache, singe, Ganggele, Tanze, Spass ha.

Und ich lebe au vo de Befriedigung tber das was i cha und zwag bring.
Dr Mart do

wo sich in de viele Produkt so viel Kreativitdt und Talent zeiget
und debi d’Wertschatzig und dr Stolz druf,

das chani guet nochvollzieh.

Au wenn mir jetz nid alli Begobige hand,

wo’mr d’Friicht devo ufeme Mart chond feilbiete,

mr lebe alli es Stlick wiit vum Selbstbewusstsin

dass mr 6ppis chénne und sind

und irgendwie vor Wertschatzig,

wo’me (s entgegebringt

und vor Zfriedeheit, wo das bewirkt.

Und debi merki, all das,

was i jetz gsait han, ich lebi devo

Gnuss und Freud und Spass
Selbstbewusstin, Wertschatzig, Z'friedeheit,
das sind alles unzueverldssigi Gréssene.

Es chunnt mr dr Spruch in Sinn:
d’Brotwurscht chasch chaufe
aber de Hunger dezue nid.

Und es chunnt mr dr Witz in Sinn

wo froget

was sait en Ziircher, wenn er s’erscht mol s’Meer gsiet:
Antwort: Ich han mr’s grdsser vorgstellt.



Was i demit will sage:

in allem, wo’ni lebe devo,

steckt en Art Gheimnis.

Nehmemr d’Zfriedeheit:

es isch es Gheimnis, wie si sich iistellt.

amel sicher nid, indem me sait,

jetz sig emol Z’friede.

Es git jo immer Grund, zum unzfriede si,

es git immer Lit, wo Oppis besser chdnd als me selber
wo riicher, schoner, erfolgriicher und was weiss ich sind.
Z'friedeheit mit sich selber,

mit dam was isch, was me cha und hat

isch en Art Lebeskunscht

wo’me muess liebe,

es isch en Art Gschenk

wo’me nid cha driiber verfiiege.

Und s’gliich gilt mit andere Vorzeiche fiire Gnuss,

fiir d’Luscht und dr Spass.

Ich han glese,

dass in friihnere Ziite d’Chilbi do usg’artet sig

zu einem Sauftage mit Zank und Streit.

So heissts lber d’Nohuffert vo 1904.

Dr Hunger und Durscht noch Lebe und Erlebnis

héat allema irgendwie nid chénne gstillt werde.

Das isch en Erfahrig,

wo’'mr in dr einte oder andere Form alli mache, wohrschiinlich,
es lebt in Us e Sehnsucht

en Hunger und Durscht

wo sich mit allne Lustbarkeite vor Welt nid stille loht.

Viellicht steckt das hinder em biblische Vers:
Der Mensch lebt nicht vom Brot allein,
sondern von einem jeden Wort,

das aus dem Mund Gottes hervorgeht.

Au wenn me sich alles Z’lieb tuet

was me cha,

wenn me sozsage alli Regischter zieht vo de Gniiss
und strotzt vor Leistigsvermoge und vo Chaufchraft,
irgendwo bliibemr das bedirftige Wese,

wo sich sehnt noch aagnoh si, recht si,

sehnt noch Liebi,

das bedirftige Wese,

wo dfach mocht garn gha si.

Irgendwo bliibemer das bedirftige Wese,

wo sich sehnt noch Gerechtigkeit und Friede,

noch ere Welt ohni Hunger und Chrieg;

irgendwo bliibemr das bediirftige Wese, wo Angscht hat



vor Chrankheit und Unfall, vor Alter und Tod

wo sich sorgt um sini Liebe und sich selber;

irgendwo bliibemr das bedirftige Wese,

wo noch Sinn suecht, Zuekunft will gseh,

Hoffnig will ha, fir sich und sini Liebe und fir d’'Welt,

irgendwo bliibemr das bedirftige Wese,

wo mit jedem Atemzug und jedem Schritt und Lidschlag aagwiese isch ufe grosseri Chraft
als es selber isch.

Im Gottesdienscht kultivieremr die Sehnsucht

wo die Bedurftigkeit weckt,

indem mr ufe Mensch luege,

wie n’er isch

in sinere Einzigartigkeit und in sinere Bedurftigkeit,
und indem mr iber de Mensch us-luege

uf dr Suechi noch em Gheimnis vum Lebe,

wo’mr mit de Bible ‘Gott’ nenne.

Mit dr gottesdienschtliche Kultur,

em Singe und Bete

em Nochdenke tber di biblischi Botschaft

und di chrischtliche Tradition, wo mr drin stond
Uebemr e Haltig em Lebe gegeniiber,

d’Haltig vum aagnoh si und recht si,

in de Auge vo Gott

d’Haltig vum becho, was s’Lebe riich und erfiillt macht,
umesus und gratis

Das isch e Gegekultur zur Erfahrig,
dass me mit immer meh muess uffahre zum Spass ha und zfriede si.

S’Gfiihl, wo friiehner es Karussel oder e Schifflischaukle bewirkt hat
wird jetz,

- wenn’s guet goht —
no mit dr Silverstar oder dr Bluefire im Europapark flrekiitzelet.
und es isch mit vielem eso,
Steigerig und meh und no meh isch Devise.

Di chirchlichi Gegekultur Gebt d’Haltig:

s’"Wort vo Gott,

oder andersch gsait

das was d’Seel ndhrt und frei macht,

das was in dr Tiefi ruig macht, zfriede, erfillt,

was troschtet und Hoffnig git,

das folget nid dere Dynamik, wo d’Okonomie vorgit, dem meh und no meh
sondern es isch gschenkt

und es isch scho do,

bereit und gratis.



Mengisch,

hoffentlich,

chommemr dam uf d’Spuer,

und mr merke

ich lebe, schnuufe, s’Bluet kreiset in mine Odere,

ich bin trait vunere grosse Chraft, wo’ni nid selber bin,
ich bin gliebt

ich bechum ganz viel

es langet,

es isch guet.

Schon, wenn dr Gottesdienscht 6ppis zu dere Haltig cha biitrage,

und wenn das wie en Art Bode wird,

wo me das, was es Fescht wie hiit

und s’Lebe Gberhaupt an Lustbarkeite bietet, cha uschoschte und gniesse
und druf cha vertraue,

dass de Bode au trait,

wenn s’Lebe kei Fescht isch.

Amen



